
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৩২
সেক্সপিয়র।



হইবে অতএব ইহার সহিত আমার পুত্রের বিবাহ দিলে পরে তাহারই রাজ্য হইতে পারিবে। কিন্তু তাহার এ অভিলাষ সিদ্ধ হইল না, ইমোজেনই তাহাতে ব্যাঘাত করিলেন, কুমারী পিতা ও বিমাতার বিনা সম্মতিতে তাহাদের অগোচরে অন্য এক ব্যক্তিকে স্বামি রূপে বরণ পূর্ব্বক বরমাল্য দিলেন।

 রাজনন্দিনী ইমোজেন যাহাকে বিবাহ করিলেন তাঁহার নাম পস্থিউমস্। ঐ ব্যক্তি তৎকালের মধ্যে সদ্বিদ্বান্ ও সর্ব্বগুণ সম্পন্ন এক জন ভদ্র লোক ছিলেন। তাঁহার গর্ব্ভস্থাবস্থায় তদীয় পিতা ইংলন্দাধিপতির সপক্ষে সংগ্রাম করত রণশায়ী হন এবং তিনি ভূমিষ্ঠ হইবা মাত্র পতি বিয়োগে কাতরা তাঁহার গর্ব্ভধারিণী প্রাণ ত্যাগ করেন।

 সিম্বেলিন্ তদীয় জনকের প্রভুভক্তি স্মরণে দয়া করিয়া সেই অনাথ অনাশ্রয় শিশুকে আপনার ভবনে আনয়ন পুরঃসর প্রতিপালন ও বিদ্যা শিক্ষা করান্ এবং পিতৃ বিয়োগানন্তর ভূমিষ্ঠ হওয়াতে তাঁহার নাম পস্থিউমস রাখিয়াছিলেন ঐ নামের অর্থ মরণানন্তর উৎপন্ন।

 রাজনন্দিনী ইমোজেন ঐ পস্থিউমসের সহিত এক শিক্ষকের নিকট বিদ্যাভ্যাস করিতেন এবং উভয়ের সর্ব্বদা একস্থানে উপবেশন ভোজনাদি হইত সুতরাং শৈশবাবধি অন্যোন্যের মনে পরস্পরের প্রতি সম্প্রীতি জন্মে বয়োবৃদ্ধি ক্রমে সেই প্রণয়ের বৃদ্ধি হইতেছিল সুতরাং শেষে দুইজন অনুরাগী হইয়া গোপনে দাম্পত্য সম্বন্ধ নিবদ্ধ করিলেন।

 রাজ্ঞী অচিরে তাঁহাদের রহস্য বৃত্তান্ত জানিতে পারিল। সপত্নী তনয়ার চরিত্রানুসন্ধান নিমিত্ত লোক নিযুক্ত করিয়া রাখাতে চরেরা গোপনে অবগত হইয়া ঐ বিষয় তাহার কর্ণগোচর করিল। অতএব রাণী আপনার মনোেভিলাষের ব্যাঘাত দেখিয়া মনে২ জাতক্রোধ হইল এবং ঐ সকল ব্যাপার রাজার নিকট নিবেদন করিল।

 তনয়া আপন মান সম্ভ্রম বিস্মরণ পুর্ব্বক একজন সাধারণ

		 এই পাতা শেষ সম্পাদিত হয়েছে ১০:২৫টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

